
ᑮᓇᐅᔭᖅᑖᕋᓲᑎᑦ ᐱᓂᖅᓗᒃᑕᐅᓂᑯᑦ ᐃᓕᓐᓂᐊᖃᑎᒥᖕᓂᑦ  
 

ᐅᓇ ᐊᑐᓂ ᐱᓕᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑮᓇᐅᔭᖅᑖᕋᓱᒃᑐᒥᒃ ᐊᐅᓪᓗᑎᔪᖅ, ᒪᓕᒐᕐᓂᒃ ᐊᑐᖅᓯᓗᐊᕋᑎᒃ, 

ᓯᓚᑖᓂ ᐃᖃᖅᑐᐃᕕᒃ ᐱᓕᕆᐊᖑᔪᖅ ᐋᕿᒃᓯᓂᐊᕐᒪᑕ ᑮᓇᐅᔭᖅᑖᕆᔪᓐᓇᖅᑕᖏᓐᓂᒃ ᖁᓄᔪᓐᓂᐊᖅᑕᐅᓯᒪᔪᓄᑦ, 

ᐊᒃᓱᐊᓘᖅᑐᓂᒃ ᑎᒥᖏᑦᑎᒍᑦ ᐋᓐᓂᖅᓯᖅᑕᐅᓯᒪᔪᓂᒃ, ᐊᒻᒪᓗ ᐊᓯᖏᓐᓂᒃ ᑕᒻᒪᖅᑐᓂᒃ ᐱᓂᕐᓗᒃᑕᐅᓯᒪᔪᑦ ᐱᓕᕆᐊᖑᔪᑦ 

ᐊᒃᓱᕈᖅᑎᑕᐅᓪᓗᑎᒃ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᓯᒪᓪᓗᑎᒃ ᐃᓕᓐᓂᐊᕐᕕᖏᓐᓂᑦ. ᐅᓇ ᐊᑐᓂ ᐱᓕᕐᓗᑦᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᐃᑲᔪᖅᑐᖅᑕᐅᖅ ᒪᒥᓴᐃᓂᕐᒥᒃ ᐊᒻᒪᓗ ᓴᐃᒻᒪᖃᑎᒌᖕᓂᕐᒥᒃ ᐊᕙᑖᓂᑦ ᐃᓕᓐᓂᐊᕆᐊᖅᑎᑕᐅᓂᖁᓂᒃ, 

ᐃᓚᖏᓐᓂᒃ, ᓄᓇᖏᓐᓂᒃ ᐊᒻᒪᓗ ᑲᓇᑕᒥᐅᓂᒃ.    

 

ᑮᓇᐅᔭᖅᑖᕋᓱᖕᓂᖅ ᓱᒃᑯᑕᐅᓯᒪᔪᓄᑦ ᐊᓯᒥᖕᓂᑦ ᐃᓕᓐᓂᐊᖃᑎᒥᖕᓂᑦ 

 

ᑮᓇᐅᔭᖅᑖᖅᑎᑕᐅᔪᓐᓇᖅᑐᑎᑦ ᐱᓂᕐᓗᒃᑕᐅᓯᒪᔪᒍᕕᑦ ᐊᓯᖕᓂᑦ ᐃᓕᓐᓂᐊᖃᑎᖕᓂᑦ, ᐅᑯᐊᓗ ᐊᔾᔨᖏᓐᓂᒃ ᒪᓂᒃᑐᑦ ᐅᑯᐊ 

ᐊᑑᑎᖃᕋᔭᖅᑐᑦ: 

 

 ᐱᓂᕐᓗᒃᑕᐅᓯᒪᔪᖅ ᐃᓕᓐᓂᐊᖃᑎᒥᓂᑦ ᑕᐃᒪᓐᓇᐅᑕᐅᓗᓂ ᐃᓕᓐᓂᐊᕐᕕᐅᑉ ᐃᓗᐊᓂ ᐃᒡᓗᖁᑎᖏᓐᓂ. 

 ᑎᒥᖏᑦ ᐋᓐᓂᖅᓯᖅᑕᐅᓯᒪᔪᑦ ᐊᒻᒪᓗ ᖁᓄᔪᓐᓂᐊᖅᑕᐅᓯᒪᔪᑦ ᑮᓇᐅᔭᒃᓴᑖᕆᓇᓱᐊᖅᑕᓯᓂ ᑕᑯᑎᑦᑎᓗᑎᒃ ᐃᒪᓐᓇ: 

o ᐃᓐᓇᖅ ᐃᓕᓐᓂᐊᕆᐊᕐᕕᐅᓚᐅᖅᑐᑦ ᐃᖅᑲᓇᐃᔭᕐᑎᖓ ᖃᐅᔨᒪᓪᓗᓂ ᐅᒡᕙᓘᓐᓃᑦ ᖃᐅᔨᒪᓇᖅᖢᓂ 

ᖃᐅᔨᒪᔪᕕᓂᐅᓂᖓᓂᒃ ᑕᒪᑐᒥᖓ ᓱᑯᓴᐃᓂᕐᒥᒃ ᐱᓂᕐᓗᐃᔪᓂᒃ ᐅᒡᕙᓘᓐᓃᑦ ᐱᓂᕐᓗᐃᔪ ᖃᓄᑐᐃᓐᓇᖅ 

ᐃᓕᓐᓂᐊᕐᕕᖕᓂ; ᐊᒻᒪᓗ,  

o ᐃᖅᑲᓇᐃᔭᕐᑎ ᖃᐅᔨᒪᓪᓗᓂ ᖃᓄᐃᓕᐅᓚᐅᓐᖏᑦᑐᖅ ᓄᖃᕐᑎᑦᑎᓇᓱᓚᐅᓐᖏᑦᑐᖅ ᓱᒃᑯᓴᐃᔪᓂᒃ 

ᐱᓂᕐᓗᐃᔪᓂᒃ. 

 ᐊᒃᓱᐋᓘᖅᑐᓂᒃ ᐅᓇᑖᕆᓪᓗᒋᑦ ᐅᒡᕙᓘᓐᓃᑦ ᓵᓚᒋᑦᑎᐊᖅᖢᒋᑦ ᖁᓄᔪᕐᓂᐊᖃᑦᑕᖅᖢᒋᑦ ᐋᓐᓂᖅᓯᐊᕆᓪᓗᒋᑦ, 

ᐊᑭᓕᖅᑕᐅᒐᔭᖅᑐᑎᑦ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᐅᒡᕙᓘᓐᓃᑦ ᑐᒃᓯᐊᕐᕕᒃ ᐃᖏᕐᕋᑎᑦᑎᓂᑰᔪᖅ 

ᐊᐅᓚᑦᓯᔨᐅᓪᓗᑎᒃ ᐃᓕᓐᓂᐊᕐᕕᐅᓚᐅᖅᑐᓂᒃ ᓇᓗᓇᕈᓐᓃᖅᓯᒪᓕᖅᐸᑕ “ᐅᔾᔨᖅᑐᖅᑎᖃᑦᑎᐊᓚᐅᖅᑐᖅ” ᑕᐃᑲᓂ 

ᑕᐃᑉᓱᒪᓂᐅᑎᓪᓗᒍ. 

 

ᒪᓕᒡᖢᒍ ᐃᒡᕕᑦ ᑮᓇᐅᔭᖅᑖᕋᓲᑎᑦ, ᐅᓇ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐋᕿᒃᓯᓂᐊᖅᑐᖅ ᖃᑦᓯᑖᓚᒥᒃ 

ᐊᑭᓕᖅᑕᐅᒐᔭᕐᓂᕐᓂᒃ ᒪᓕᒡᖢᒍ ᑮᓇᐅᔭᖅᑖᕆᔭᐅᔪᓐᓇᖅᑐᑦ ᒪᓕᒐᖏᑦ ᐃᓗᐊᓂ ᐋᑮᖃᑎᒌᖕᓂᕐᒧᑦ ᐊᖕᖏᕈᑎ. ᐅᑯᐊ 

ᒪᓕᒐᐃᑦ ᐃᓚᖃᖅᑐᑦ ᖃᓅᑎᒋᔪᖅ ᐃᓕᑕᕆᔭᐅᓯᒪᕙᑦ ᑕᒪᕐᒥᒃ ᓱᑯᓴᐃᓂᖅ ᐊᒻᒪᓗ ᐊᒃᑐᐃᓂᖓ ᓱᒃᑯᓴᖅᑕᐅᓯᒪᓂᖓᓄᑦ 

ᐱᓂᕐᓗᒃᑕᐅᓯᒪᓂᖓᓄᑦ ᐃᓅᓯᖓᓂ. 

ᐅᓇ ᐱᓂᕐᓗᐃᓯᒪᔪᓇᓱᒋᔭᐅᔪᖅ ᐅᖃᖃᑎᒋᔭᐅᓂᐊᖅᐸ ᐱᔾᔪᑎᒋᓪᓗᒍ ᑮᓇᐅᔭᖅᑖᕋᓲᑕᐅᓂᖓᓄᑦ? 

 

ᐱᓂᕐᓗᐃᓂᕋᖅᑕᐅᓯᒪᔪᑦ,  ᑖᒃᑯᐊ ᐃᓕᓐᓂᐊᖃᑎᕕᓂᖓ ᐸᓯᔭᐅᔪᖅ ᓱᑯᓴᐃᓯᒪᓂᖓᓂᒃ ᐱᓂᕐᓗᐃᓯᒪᓂᖓᓂᒃ, 

ᐱᔪᓐᓇᕐᓂᖃᖅᑐᖅ ᖃᐅᔨᒪᓗᓂ ᑕᒪᑐᒥᖓ ᐸᓯᔭᐅᔾᔪᑎᒥᓂᒃ ᑕᐃᑯᖓ ᓇᓕᐊᖕᓄᑐᐃᓐᓇᖅ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᑮᓇᐅᔭᖅᑖᕋᓲᑕᐅᔪᖅ. ᐅᒡᕙ ᐃᒪᓐᓇᐅᔪᖅ: 

 

 ᑕᐃᓐᓇ ᐱᓂᕐᓗᐃᓂᕋᖅᑕᐅᓯᒪᔪᖅ ᐃᓅᔪᓐᓃᖅᓯᒪᓪᓗᓂ ᐅᒡᕙᓘᓐᓃᑦ ᓇᓂᔭᒃᓴᐅᓇᓂ, ᐃᒡᕕᑦ ᓈᓚᒃᑕᐅᓪᓗᑎᑦ 

ᑲᔪᓯᓂᐊᖅᑐᖅ ᐃᓚᐅᓐᖏᓪᓗᓂ ᐸᓯᔭᐅᔪᖅ ᐱᓂᕐᓗᐃᓂᕋᖅᑕᐅᓯᒪᔪᖅ. 

 ᑲᓇᑕᐅᑉ ᒐᕙᒪᒃᑯᖏᑦ ᕿᓂᕐᓂᐊᖅᑕᖏᑦ ᐊᒻᒪᓗ ᐅᖃᖃᑎᒋᓗᒋᑦ ᐱᓂᕐᓗᐃᓂᕋᖅᑕᐅᓯᒪᔪᑦ. ᑕᐃᒪᓗ 

ᐱᓂᕐᓗᐃᓂᑯ ᓇᓂᔭᐅᒍᓂ ᐊᒻᒪᓗ ᐃᓚᐅᔪᒪᓗᓂ, ᐅᓇ ᐱᓂᕐᓗᐃᓂᕋᖅᑕᐅᓯᒪᔪᑦ ᑐᓂᓯᔭᕆᐊᓕᒃ 

ᑕᑯᓯᒪᓂᕐᒥᓂᕐ ᐅᖃᖅᓯᒪᔪᓂᒃ ᐊᒻᒪᓗ ᐊᖕᖏᕐᓗᓂ ᑕᐃᑲᓂ ᐱᓂᕐᓗᐃᓂᕋᖅᑕᐅᓯᒪᔪᑦ ᓈᓚᒃᑕᐅᓗᓂ 

ᐅᖃᓪᓚᒃᑎᑕᐅᓗᓂ ᐊᑐᖅᓯᒪᔭᒥᖕᓂᒃ. 

 ᑕᐃᒪᓗ ᐱᓂᕐᓗᐃᓂᕋᖅᑕᐅᓯᒪᔪᑦ ᓂᕈᐊᖅᓯᒍᓂ ᐃᓚᐅᔪᒪᓗᓂ, ᒐᕙᒪᒃᑯᑦ ᑐᑭᓯᓇᖅᓯᑎᑦᑎᓂᐊᖅᑐᑦ ᐃᒡᕕᑦ 

ᑮᓇᐅᔭᖅᑖᕋᓲᑎᖏᓐᓂᒃ ᐸᓯᒡᖠᐅᑎᖕᓂᒃ. ᐅᓇ ᑐᑭᓯᓇᖅᓯᑎᑦᑎᔾᔪᑖᑦ ᐃᓚᖃᖅᑐᖅ ᐃᒡᕕᑦ ᐊᑎᖓᓂᒃ, ᑭᓯᐊᓂᓕ 

ᐃᒡᕕᑦ ᒫᓐᓇᐅᔪᖅ ᑐᕌᕈᑏᑦ ᑎᑎᕋᖅᓯᒪᓐᖏᓪᓗᓂ ᐅᒡᕙᓘᓐᓃᑦ ᐊᒃᑐᖅᑕᐅᓯᒪᓃᑦ ᓱᒃᑯᑕᐅᓯᒪᓂᕐᓄᑦ 

ᐱᓂᕐᓗᒃᑕᐅᓯᒪᓂᕐᓄᑦ ᐃᓅᓯᕐᓂ. 

 ᑕᐃᒪᓗ ᐱᓂᕐᓗᐃᓂᕋᖅᑕᐅᓯᒪᔪᑦ ᑐᓂᓯᔪᒪᒍᓂ ᑕᑯᑎᑦᑎᔾᔪᑎᒥᓂᒃ ᖃᐅᔨᑎᑦᑎᔾᔪᑎᒥᓂᒃ, ᐊᓯᐊᒍᑦ 

ᓈᓚᒃᑕᐅᒐᔭᖅᑐᖅ. ᐃᒡᕕᑦ ᐊᒻᒪᓗ ᐱᓂᕐᓗᐃᓂᕋᖅᑕᐅᓯᒪᔪᑦ ᑲᑎᓐᓂᐊᓐᖏᑦᑐᓯ ᑭᓯᐊᓂ ᑕᑯᔪᒪᒍᖕᓂ. 

ᐃᓚᐅᓐᖏᑲᓗᐊᕈᕕᑦ ᖃᓄᐃᖏᑦᑐᖅ ᐱᓂᕐᓗᐃᓂᕋᖅᑕᐅᓯᒪᔪᑦ ᓈᓚᒃᑕᐅᑎᓪᓗᒍ, ᑭᓯᐊᓂ ᐱᔪᓐᓇᕐᓂᖃᖅᑐᑎᑦ 

ᐃᓚᐅᔪᒪᒍᕕᑦ ᑐᓵᔪᒪᒍᕕᑦ ᐱᓂᕐᓗᐃᓂᕋᖅᑕᐅᓯᒪᔪᑦ ᑭᐅᓯᑎᓪᓗᒍ ᐸᓯᔭᐅᔾᔪᑎᒥᓂᒃ. 

 ᐅᓇ ᐱᓂᕐᓗᐃᓂᕋᖅᑕᐅᓯᒪᔪᖅ ᐱᔪᓐᓇᕐᓂᖃᓐᖏᑦᑐᑦ ᐃᓚᐅᔭᕆᐊᒃᓴᖅ ᓈᓚᒃᑕᐅᑎᓪᓗᑎᑦ. 

 ᐅᓇ ᐃᒻᒥᒎᖅᑐᖅ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐊᐱᖅᓱᐃᓲᖅ ᑕᒪᐃᓐᓂᒃ ᐊᐱᖁᑎᒃᓴᒥᓂᒃ ᑕᐃᑲᓂ 

ᓈᓚᒃᑕᐅᑎᓪᓗᑎᑦ. ᑕᐃᒪᓗ ᐅᓇ ᐊᐃᕙᓂᐅᓐᖏᑦᑐᖅ ᑐᑭᓯᓇᓱᒡᕕᑐᐃᓐᓇᖅ. 

 ᑕᐃᒪᓗ ᐱᓂᕐᓗᐃᓂᕋᖅᑕᐅᓯᒪᔪᑦ ᐃᓚᐅᒍᓂ, ᐱᑎᑕᐅᓂᐊᖅᑐᑦ ᑕᕐᕋᖓᓂᒃ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓᑕ 

ᓇᓂᓯᒪᔭᒥᓂᒃ ᐱᓪᓗᒋᑦ ᑖᒃᑯᐊ. ᐅᓇ ᐱᓂᕐᓗᐃᓂᕋᖅᑕᐅᓯᒪᔪᑦ ᐅᖃᐅᑎᔭᐅᓂᐊᓐᖏᑦᑐᖅ ᖃᑦᓯᑖᓚᓂᒃ 

ᑮᓇᐅᔭᖅᑖᖅᑎᑕᐅᒐᔭᕐᓂᕐᓂᒃ.  

 

ᒪᓕᒐᓕᕆᔨᑖᕆᐊᖃᖅᐳᖔ ᑕᒪᑐᒧᖓ ᑮᓇᐅᔭᖅᑖᕋᓲᑎᓐᓄᑦ? 

ᐅᓇ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐃᓚᖃᖅᑐᖅ ᐱᔭᕐᓂᓐᖏᑦᑐᓂᒃ ᒪᓕᒐᕐᓄᑦ ᐊᑕᔪᑦ ᐃᓱᒪᒋᔭ ᐊᒻᒪᓗ 

ᐱᓕᕆᔾᔪᑎᖏᑦ. ᑕᐃᒪᓐᓇᐅᓂᖓᓄᑦ ᑕᒪᕐᒥᒃ ᐃᑲᔪᖃᑎᒌᑦ ᐅᑯᐊᓗ ᐊᑎᓕᐅᖅᓯᒪᔪᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ 

ᐋᖀᖃᑎᒌᖕᓂᕐᒧᑦ ᐊᖏᕈᑎ  ᐊᑐᓕᖅᑕᐅᖁᔨᓯᒪᔪᖅ ᑖᑯᐊ ᑕᑕᑎᕆᓯᒪᔪᑦ ᐃᖅᑲᓇᐃᔭᓕᕐᑎᑦᑎᓗᑎᒃ ᒪᓕᒐᓕᕆᔨᒥᒃ 

ᐃᑲᔪᖅᑕᐅᓗᑎᒃ ᑖᒃᑯᓂᖓ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑮᓇᐅᔭᖅᑖᕋᓲᑎᖏᓐᓂᒃ.  

 

ᑕᐃᒪᓗ ᒪᓕᒐᓕᕆᔨᖃᓕᕈᑎᒃ, ᑕᐃᒪᓗ ᒪᓕᒐᓕᕆᔨ ᐱᔭᒃᓴᖓ ᐅᖃᐅᓯᕆᓗᒋᑦ ᑕᒪᕐᒥᒃ ᑭᖒᒪᒋᔭᓂ ᐃᑲᔫᑎᒋᓂᐊᖅᑐᑦ 

ᑮᓇᐅᔭᖅᑖᕋᓲᑎᓄᑦ. ᐃᑲᔪᖅᑕᐅᔪᒪᒍᕕᑦ ᒪᓕᒐᓕᕆᔨᒥᒃ ᓇᓂᓯᓂᕐᒧᑦ, ᑐᓂᐅᑎᖃᕈᖕᓇᖅᑐᑦ ᐅᕙᓂ 

http://www.residentialschoolsettlement.ca/Inuktitut/lawyers.html  ᐅᕝᕙᓘᓐᓃᑦ ᐅᖃᓗᒍᖕᓇᖅᑐᑎᑦ ᐅᕗᖓ 1-

877-635-2648 IAP ᑐᒃᓯᕋᖅᑐᓂᒃ ᐃᑲᔪᖅᑎᒧᑦ ᑐᓂᓯᔪᖕᓇᖅᑐᖅ ᑎᑎᕋᖅᓯᒪᔪᓂᒃ ᒪᓕᒐᓕᕆᔨᓂᒃ IAP-ᒥᑦ ᑐᒃᓯᕋᖅᑐᓂᒃ 

ᐱᖃᑦᑕᖅᑐᓄᑦ. 

 

ᐊᓯᖏᓐᓂᒃ ᖃᐅᔨᒪᔭᕆᐊᖃᖅᐳᖔ? 

ᑐᑭᓯᑲᓐᓂᕈᓐᓇᖅᑐᑎᑦ ᒪᑐᐃᕐᓗᒍ ᖃᕆᓴᐅᔭᒃᑯᑦ ᐅᕙᓂ http://www.iap-pei.ca/ ᐅᒡᕙᓘᓐᓃᑦ ᐅᖃᓗᒡᓗᑎᑦ 

ᐊᑭᖃᕆᐊᖃᓐᖏᑦᑐᖅ 1-877-635-2648. 

ᒫᑦᓯ 2019 

